
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒՆԻՍԻ 10-Ի N 977-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1.Իրավական ակտի ընդունման անհրաժեշտությունը և նպատակը             
     Որոշման նախագիծը մշակվել է Հայաստանի Հանրապետության կառավարության 2021 թվականի նոյեմբերի 18-ի N 1902-Լ որոշման 1-ին հավելվածով հաստատված Շրջակա միջավայրի նախարարություն բաժնի 13.7 կետի` Շրջակա միջավայրի  նախարարության կողմից լիցենզիաների ու թույլտվությունների  տրամադրման էլեկտրոնային համակարգի ներդրում միջոցառման կատարման շրջանակներում և համաձայն Վարչապետի 2022 թվականի հունիսի 16-ի N 02/16.11/19353-2022 հանձնարարականի՝ պետական կառավարման համակարգի մարմինների կողմից տրամադրվող թույլատվական փաստաթղթերի բացառապես էլեկտրոնային եղանակով տրամադրման անցում կատարելու վերաբերյալ, ինչի կատարման շրջանակներում անհրաժեշտություն է առաջացել մշակել Հայաստանի Հանրապետության կառավարության 2021 թվականի հունիսի 10-ի «Հայաստանի Հանրապետության կառավարության N 977-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագիծը այսուհետ` Որոշում։ 
2. Կարգավորման հարաբերությունների ներկա վիճակը և առկա խնդիրները 
[bookmark: _GoBack]     Հայաստանի Հանրապետության տարածքից բուսաբանական հավաքածուներ, այդ թվում՝ հերբարիումային և առանձին նմուշներ (թարմ և չոր) արտահանելու և Հայաստանի Հանրապետության տարածք ներմուծելու, ինչպես նաև Հայաստանի Հանրապետության տարածքից վայրի կենդանիներ և կենդանաբանական հավաքածուներ ու առանձին նմուշներ արտահանելու և Հայաստանի Հանրապետության տարածք ներմուծելու  թույլտվությունները շրջակա միջավայրի  նախարարությունը տրամադրում է թղթային կամ էլեկտրոնային տարբերակով, ինչն ամրագրված է Կառավարության 2021 թվականի հունիսի 10-ի N 977-Ն որոշման 5-րդ և 6-րդ կետերով, համապատասխանաբար` Հայաստանի Հանրապետության կառավարության 2002 թվականի հուլիսի 18-ի «Բուսաբանական հավաքածուներ և առանձին նմուշներ Հայաստանի Հանրապետության տարածքից արտահանելու և Հայաստանի Հանրապետության տարածք ներմուծելու կարգի մասին» N 1173-Ն և Հայաստանի Հանրապետության կառավարության 2002 թվականի հուլիսի 18-ի «Վայրի կենդանիներ և կենդանաբանական հավաքածուներ ու առանձին նմուշներ Հայաստանի Հանրապետության տարածքից արտահանելու և Հայաստանի Հանրապետության տարածք ներմուծելու կարգի մասին» N 1174-Ն որոշումներով: Խնդրո առարկա թուլտվությունների տրամադրումը բացառապես էլետրոնային եղանակով տրամադրելու դրույթն ամրագրելու նպատակով, անհրաժեշտություն է առաջացել կատարել համապատասխան փոփոխություն Կառավարության 2021 թվականի հունիսի 10-ի N 977-Ն որոշման մեջ: 

3.  Առկա խնդիրների առաջարկվող լուծումները
Հայաստանի Հանրապետության կառավարության 2021 թվականի հունիսի 10-ի  N 977-Ն որոշման մեջ նախատեսվող փոփոխությունները կատարվում են`
1 Հայաստանի Հանրապետության կառավարության 2002 թվականի հուլիսի 18-ի «Բուսաբանական հավաքածուներ և առանձին նմուշներ Հայաստանի Հանրապետության տարածքից արտահանելու և Հայաստանի Հանրապետության տարածք ներմուծելու կարգի մասին» N 1173-Ն որոշման մասով`  
· ամրագրվել է Հայաստանի Հանրապետության տարածքից վայրի բույսերի արտահանման և Հայաստանի Հանրապետության տարածք ներմուծման թույլտվությունը տրամադրելու գործընթացը բացառապես էլեկտրոնային համակարգի միջոցով իրականացնելը,
2 Հայաստանի Հանրապետության կառավարության 2002 թվականի հուլիսի 18-ի «Վայրի կենդանիներ և կենդանաբանական հավաքածուներ ու առանձին նմուշներ Հայաստանի Հանրապետության տարածքից արտահանելու և Հայաստանի Հանրապետության տարածք ներմուծելու կարգի մասին» N 1174-Ն որոշման մասով`
· ամրագրվել է Հայաստանի Հանրապետության տարածքից վայրի կենդանիների արտահանման և Հայաստանի Հանրապետության տարածք ներմուծման թույլտվությունը տրամադրելու գործընթացը բացառապես էլեկտրոնային համակարգի միջոցով իրականացնելը:

4. Միջոցառման իրականացումից ակնկալվող արդյունքը
	Նախագծի ընդունմամբ Հայաստանի Հանրապետության տարածքից բուսաբանական հավաքածուներ, այդ թվում՝ հերբարիումային և առանձին նմուշներ (թարմ և չոր) արտահանելու և Հայաստանի Հանրապետության տարածք ներմուծելու, ինչպես նաև Հայաստանի Հանրապետության տարածքից վայրի կենդանիներ և կենդանաբանական հավաքածուներ ու առանձին նմուշներ արտահանելու և Հայաստանի Հանրապետության տարածք ներմուծելու  թույլտվությունների տրամադրման գործընթացն իրականացվելու է բացառապես  Հայաստանի Հանրապետության արտաքին առևտրի ազգային մեկ պատուհան էլեկտրոնային հարթակում (www.trade.gov.am) հասանելի «Թույլատվական փաստաթղթեր» (www.sw.gov.am) համակարգի միջոցով, ինչը նվազեցնում է կոռուպցիոն ռիսկերը և ապահովում հասարակության համար տեղեկատվության մատչելիությունը և թափանցիկությունը:
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
   Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում: 

6. Նախագծերի մշակման գործընթացում ներգրավված ինստիտուտները և անձինք.
Նախագիծը մշակվել է շրջակա միջավայրի նախարարության կողմից:

7.  Կապը ռազմավարական փաստաթղթերի հետ.՝ Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը մշակվել է Հայաստանի Հանրապետության կառավարության 2021 թվականի նոյեմբերի 18-ի N 1902-Լ որոշման 1-ին հավելվածով հաստատված՝ Հայաստանի Հանրապետության կառավարության 2021-2026 թվականների գործունեության միջոցառումների ծրագրի «Շրջակա միջավայրի նախարարություն» բաժնի 13.7 կետի` Շրջակա միջավայրի  նախարարության կողմից լիցենզիաների ու թույլտվությունների  տրամադրման էլեկտրոնային համակարգի ներդրում  և «Պետական եկամուտների կոմիտե» բաժնի 5-րդ կետի՝ «Մեկ կանգառ, մեկ պատուհան համակարգի կատարելագործում, 5.2-րդ ենթակետի՝ Մաքսային ձևակերպումների համար անհրաժեշտ թույլատվական փաստաթղթերի տրամադրման էլեկտրոնային համակարգի ներդրում միջոցառման կատարման շրջանակներում:

